
Løyve til endring av tilbygg - gbnr 137/127 Alver 

Administrativt vedtak:  Saknr: 063/19 
Tiltakshavar: Bjørnar Kleiveland Vatnøy 
Ansvarleg søkjar: Bjørnar Kleiveland Vatnøy 
Søknadstype: Søknad om ending av løyve til tiltak med ansvarsrett etter plan- og 

bygningslova (pbl) §§ 20-1 og 20-3. 
 
 
Tiltak 
Saka gjeld søknad om endring av gitt løyve til oppføring av tilbygg , jf. vedtak datert 24.10.17. Endringa gjeld 
storleik , både i grunnflate og høgde. Grunnflaten auker i frå 4,7 m x 5,4 m, til 6,8 m x 5,4 m, dvs ei auke på 
ca. 11,34 m2 BYA. Endringen skjer over tre etasjar, slik at det blir etablert eit leikerom i loftsetasjen. Det 
vert og etalert ein altan langs tilbygget sin sør-aust-fasade. 
 
Byggesaksavdelinga var på synfaring den 23.01.19. 
 
Det vert elles vist til søknad mottatt 12.09.18.  
 
Sakshandsamingsfrist 
Søknaden var komplett og klar for handsaming den 12.09.18 og frist for sakshandsaming er 12 veker, jf. 
plan- og bygningslova (pbl) § 21-7, 8.ledd.  
 
Planstatus 
Eigedomen ligg i uregulert område innanfor det som i kommunedelplanen for Knarvik-Alversund er definert 
som bustadføremål. 
 
Dispensasjon 
Det er søkt om dispensasjon frå plankravet i kommunedelplanen for Knarvik-Alversund. Derimot er tiltaket 
vurdert å vere i samsvar med § 2.4 i føresegna til kommunedelplanen for Knarvik-Alversund. Tiltaket krev 
derfor ikkje dispensasjon frå plankravet i kommunedelplanen. 
 
Uttale frå anna styresmakt 

Det er ikkje henta inn uttale frå anna styresmakt. 
 
Nabovarsel 
Tiltaket er nabovarsla i samsvar med pbl. § 21-3.  
 
Det ligg føre merknader frå eigar av gnr. 137 bnr. 156, datert 19.08.18:  

 
 
Tiltakshavar har kommentert nabomerknad ved brev datert 02.09.18. Tiltakshavar opplyser at:  

Det er tidligare i saken sendt inn klage frå dei andre eigarane av gnr. 137 bnr. 156, datert 28.05.18. Søkar 
har redegjort for desse merknadane i søknaden, samt kommentert dei:  

 
 
Tiltakshaver har kommentart følgande i søknaden: 

Plassering 
Plassering av tiltaket er vist i situasjonsplan datert 25.07.18. 
 
På situasjonsplanen er minsteavstand til nabogrense vist til å vere 2,3 meter. Eigare av gnr. 137 bnr. 52 har 
samtykka til at tiltaket kan plasserast 2,3 meter frå nabogrensa. 
 
Avstand til offentleg veg er i vårt kartsystem Gemini målt til å vere over 15 meter.  
 
Tiltaket si høgdeplassering er underordna eksisterande bustad på eigedomen. 

Visuelle kvalitetar 
Tiltaket skal prosjekterast og utførast slik at det etter kommunen sitt skjønn har gode visuelle kvalitetar 
både i seg sjølv, og i høve til tiltaket sin funksjon, bygde og naturlege omgjevnader og plassering, jf. pbl. § 
29-2. 
 
Når det gjeld visuelle kvalitetar har tiltakshavar opplyst at:  
 

  
 
Tekniske krav til byggverk 
Tiltaket skal prosjekterast og førast opp i samsvar med relevante krav i forskrift om tekniske krav til 
byggverk (TEK), jf. pbl. § 29-5. 
 
Det er søkt om fråvik frå tekniske krav i byggteknisk forskrift, TEK 10, jf pbl § 31-2, for tiltak på eksisterande 
bygg. Fråviket gjeld krav sett i  
 

 § 14-1: Generelle krav om energi  
 
Det er opplyst at: 

 
 
VURDERING 
Tekniske krav til byggverk  
I utgangspunktet skal også tilbygg, påbygg, tilbygg og bruksendring prosjekterast og utførast i samsvar med 
gjeldande forskrift om tekniske krav til byggverk (TEK), jf. pbl. § 29-5. Pbl § 31-2 opnar for unntak frå krava 
når det ikkje er økonomisk forsvarleg å oppfylla dei. 
 
Rettleiinga VTEK 10 tek for seg diverse energikrav som ikkje let seg gjennomføra av praktiske og 
økonomiske årsaker, og som det kan gjerast unntak frå. Rettleiinga sler likevel fast at for tilbygg skal sjølve 
bygningskroppen oppfylla energikrava.  
 
Nye utvendige bygningsdelar (vegg, tak, golv, dør, vindauge) skal oppfylla krava i TEK 10. 
 
Plassering 
Tiltaket vert godkjent plassert slik det går fram av søknaden.  
 
Visuelle kvalitetar 
Tiltaket har etter kommunen sitt skjønn gode visuelle kvalitetar, både i seg sjølv og i høve til sin funksjon, 
og dei bygde og naturlege omgjevnader og plassering, jf. pbl. § 29-2 
 
Nabomerknad 
Nabomerknadane går i hovudsak på tap av utsikt, samt tiltakshavar sin framgangsmåte i byggesaka.  
 
Kommunen kan ikkje sjå at det er gjort feil av tiltakahavar i varslings- eller søkeprosessen, men vi presiserar 
at vi ikkje kjenner til kva dialog han har hatt med naboar. Dialogen naboar imellom er ikkje noko 
kommunen rår over, så lenge kravene i plan- og bygningslova er oppfylt.  

Når det gjeld tap av utsikt, så var kommunen på synfaring den 23.01.19 for å sjå på dei faktiske forholda. 
Vår vurdering blir om ulempane til nabo blir så store, at vi må kreva ein anna plassering av tiltaket, jf. plan- 
og bygningslova § 29-4.  
 
Plan- og bygningslova § 29-4 er ein bestemmelse som sentrale lovgivare har utarbeida, i dette tilfelle 
Kommunal- og moderniseringsdepartementet. I rundskriv H-8/15, datert 26.06.15, har departementet 
skildra korleis kommunane skal tolka § 29-4. I punkt 3.2.3 i rundskrivet skriv departementet blant anna 
følgjande (kommunens understrekning):  
 

«3.2.3 Kommunen kan kreve en annen plassering og høyde  
 
Kommunens rolle består i å ta standpunkt til søkerens forslag til plassering slik denne fremgår av 
situasjonsplanen i søknaden, eventuelt supplert med annen plantegning og snitt. Kommunen kan gi 
tillatelse som omsøkt, eller godkjenne tiltaket med en annen plassering, innenfor de øvrige rettslige 
rammer. Begrunnelsen for slik endret plassering vil i mange tilfeller være betydelige ulemper for 
omgivelsene.    
  
Plan- og bygningsloven § 29-4 forutsettes praktisert slik at tiltakshavers ønske imøtekommes der 
ikke avgjørende grunner taler imot dette. Med avgjørende grunner sikter en særlig til plassering og 
høyde som medfører betydelig ulempe for f. eks. naboeeiendommer og/eller omkringliggende 
miljø. Det er kun i tilfeller der det objektivt sett kan konstateres betydelig ulempe for 
naboeiendommer eller omkringliggende miljø at kommunen kan utøve "kan"skjønnet etter plan- og 
bygningsloven § 29-4 første ledd (fritt skjønn). I praksis skal det mye til for at naboer i tettbygd 
strøk blir hørt med protest eller klage over tap av utsikt eller reduksjon i solforhold. Dette er 
forhold som vil være påregnelig i boligfelt, og særlig i forbindelse med kommunal 
fortettingspolitikk.   
  
Dersom kommunen ikke benytter sin mulighet til å kreve annen høyde eller plassering, vil det være 
tilstrekkelig å vurdere innholdet i eventuelle naboprotester opp mot den omsøkte utforming og 
plassering.» 

 
Under synfaringa kom det klart frem at naboar på eigedom gnr. 137 bnr. 156 vil mista delar av utsikta si 
mot sør-vest. Samtidig har naboane fortsatt utsikt mot sør, samt nordover. Tiltaket det vert søkt om tar 
heller ikkje all utsikt mot sør-vest, slik at noko av utsikta gjennstår fortsatt her. Kommunen har stor 
forståelse for at naboene ikkje ønsker å miste deler av utsikta si, slik dei vil i denne saka. Vi har også 
fortåelse for at dette kan redusera verdien av eigedommen, uten av at kommunen har tatt stilling til om 
dette faktisk vil være tilfelle.  
 
Vår objektive vurdering av tiltaket er derimot at det etter plan- og bygningsloven ikkje utgjer ei betydelig 
ulempe for naboeigedomma. Tiltaket vil bare ta ein begrensa del av utsikta til naboar, medan store deler av 
utsikta fortsatt vil være som før. Tilbygg av denne størrelse må forventa vil bli oppført på naboegedommar i 
tettbygde strøk. Vi kan heller ikkje sjå at solforholda vil bli vesentleg redusert. 
 
Ettersom tiltaket i seg sjølv er i tråd med høgde- og plasseringsbegrensningar,  kan vi derfor ikkje kreva ei 
anna plassering av tiltaket.  

Ansvarsrettar 
Kommunen godkjenner Bjørnar Kleiveland Vatnøy som selvbygger for tiltaket. Godkjennelsen er heimla i 
plan- og bygningslova § 23-8, med vidare hendvisning til byggesaksforskrifta (SAK10) § 6-8. Tiltakshavar skal 
benytta seg av innleide foretak. 
 
 
VEDTAK: 
Med heimel i plan- og bygningslova §§ 20-1, jf. § 20-3, vert det gjeve løyve til endring av tiltak i samsvar 
med søknad og på følgjande vilkår: 
 

1. Tiltaket skal plasserast som vist i situasjonsplan mottatt 12.09.18, med heimel i pbl. § 29-4, jf. 
SAK § 6-3.  

2. Vilkår som er gitt i vedtak datert 24.10.17, administrativt vedtak saksnr. 483/17 gjeld.  
 
 
 
Mynde 
Saka er handsama og avgjort administrativt i medhald av delegert mynde, jf. kommunelova § 23 nr 4 og 
gjeldande delegeringsreglement. 
 
Klage 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på til 
kommunen, jf. fvl. §§ 28-36. Klagefristen er 3 veker, jf. fvl § 29 (1).  Det er nok at klagen er postlagt innan 
fristen går ut. Klagen skal sendast skriftleg til kommunen. I klagen skal det gå fram kva det vert klaga på i 
vedtaket, og kva endringar ein ønskjer. Klagen skal grunngjevast.  
 
Kopi av dette vedtaket, samt andre saksdokument, skal alltid vere tilgjengeleg på byggeplassen. 
 
Ved all vidare kontakt i denne saka, ver venleg og referer til saknr 17/2287. 
 
Ansvar 
Tiltakshavar er ansvarleg for at byggverket vert oppført i tråd med føresegner gjeve i eller i medhald av 
plan- og bygningslova, jf. pbl. § 23-1, 2. ledd. Om søknaden er i strid med offentlege føresegner gjeld 
føresegnene føre løyvet. Vedtak etter plan- og bygningslova inneber ikkje avgjerd i privatrettslege tilhøve, jf. 
pbl. § 21-6. 
 
Bortfall av løyve 
Om byggearbeidet ikkje er sett i gang innan 3 år etter at rammeløyvet er gitt, eller vert innstilt i lengre tid 
enn 2 år, fell løyvet bort, jf. pbl. § 21-9. Dette gjeld også dispensasjonsløyvet. 
 
Avfall 
Alt avfall som tiltaket fører med seg skal leverast til mottak godkjent av forureiningsstyresmakta.  
 
Ferdigstilling 
Tiltaket skal avsluttast med ferdigattest, jf. pbl. § 21-10 og SAK § 8-1. Ingen delar av byggverket må takast i 
bruk før ferdigattest eller mellombels bruksløyve ligg føre. 

Med helsing 
 

 

Siril Sylta  Eirik Berntsen 
avdelingsleiar saksbehandler 
 

Dette dokumentet er elektronisk godkjent og har difor ingen signatur. 
 
 

Kopi til: 
Julija Straksiene Kubbaleitet 12 A 5916 ISDALSTØ 
Marius Straksys Kubbaleitet 12 A 5916 ISDALSTØ 
Vivian Moen Hylkjevegen 60 C 5109 HYLKJE 
 
 

Mottakarar:    
Bjørnar Kleiveland Vatnøy Kubbaleitet 14 5916 ISDALSTØ 
 


